
«Հայաստանի Հանրապետությունում  շրջանառվող փաստաթղթերի նմուշօրինակների միասնական հավաքածու ստեղծելու, դրա կազմավորման և վարման կարգը հաստատելու մասին»  ՀՀ կառավարության որոշման նախագծի շուրջ առարկությունների և առաջարկությունների  վերաբերյալ
	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացությունը
	Կատարված փոփոխությունը

	
	
	
	

	ՀՀ արդարադատության նախարարություն
14.10.2014թ. թիվ 02/7703
	1. Նախագծում առկա են խմբագրման կարիք ունեցող դրույթներ, այսպես՝

1/ նախագծի 2-րդ հավելվածում 

ա. 2-րդ կետի 1-ին, 2-րդ, 3-րդ, 4-րդ, 5-րդ և 6-րդ ենթակետերից անհրաժեշտ է հանել «Հայաստանի Հանրապետության քաղաքացու» բառերը:

բ. 2-րդ կետը լրացնել 7-րդ և 8-րդ ենթակատերով հետևյալ բովանդակությամբ

«7/ անվան, հայրանվան, ազգանվան փոփոխման վկայական,

8/ ապոստիլ»: 
	ա. ընդունվել է
բ. ընդունվել է


	

	
	2. Շրջանառվող փաստաթղթերի նմուշօրինակների միասնական հավաքածու ստեղծելու հետ մեկտեղ առաջարկում ենք ստեղծել նաև դրանց և դրանցում առկա պաշտպանական բոլոր հատկանիշների միասնական էլեկտրոնային տարբերակ, որից օգտվելու լիարժեք թույլտվություն կստանան նշված կառավարության որոշման նախագծով նախատեսված ստեղծվող հավաքածուից օգտվելու իրավունք ունեցող կազմակերպությունները: Բացի այդ, կարելի է նաև հանրությանը տրամադրել այդ էլեկտրոնային բազայից ազատ օգտվելու սահմանափակ իրավունք՝ օգտատերերին տրամադրելով միայն փաստաթղթերի մասին ընդհանուր տեղեկատվություն: Նման տվյալների բազաներ կիառվում են ամբողջ աշխարհում: Օրինակ՝ Չեխիայի Հանրապետությունում գործում է փաստաթղթերի ազգային “DATEX” բազան, իսկ ԵՄ տարածքում “FADO”, “IFADO” և “PRADO” փաստաթղթերի բազաները, որտեղ զետեղված են ԵՄ երկրներում գործող բոլոր փաստաթղթերի պաշտպանական բոլոր հատկանիշները: Նշված կայքերն ունեն օգտագործման ինչպես լիարժեք վճարովի, այնպես էլ՝ սահմանափակ ազատ մուտք:
	Առաջարկությունը ներկա պահին ընդունելի չէ, հետևյալ հիմնավորմամբ.
Ստեղծվող հավաքածուի գլխավոր նպատակը փորձաքննությունների լիարժեք իրականացումն է փորձագիտական հիմնարկների կողմից, իսկ փորձաքննության ամբողջական իրականացման համար փորձագետին անհրաժեշտ է փաստացի ձեռքում ունենալ, շոշափել նմուշօրինակը, անհրաժեշտության դեպքում նաև նրանից նմուշ վերցնել, օրինակ թղթի  հատկանիշների ուսումնասիրության կամ այլ նպատակներով, հետևաբար էլեկտրոնային տարբերկակը տվյալ դեպքում փորձագետին անհրաժեշտ չէ: Բացի այդ, էլեկտրոնային տարբերակի ստեղծումը կպահանջի որոշակի ֆինանսական ծախսեր, ինչի համար ներկայումս միջոցներ նախատեսված չեն: Հետևաբար, հաշվի առնելով հավաքածուի ստեղծման կարևորությունը, նպատակահարմար ենք գտնում նախագիծն ընդունել ներկայացված խմբագրությամբ, իսկ էլեկտրոնային տարբերակի ստեղծմանն անդրադառնալ հետագայում՝ դրա նպատակահարմարության և ստեղծման հնարավորությունների վերաբերյալ լրացուցիչ քննարկումներ կազմակերպելոց հետո:  
	

	ՀՀ Գլխավոր դատախազություն

16.10.2014, թիվ  03/30/1710-14
	Առարկություններ և առաջարկություններ չկան
	
	

	ՀՀ դատական դեպարտամենտ

Ե6097

03.10.14
	Առարկություններ և առաջարկություններ չկան

